
Abstract. This article offers a comprehensive analysis of the place and significance of this institute within
procedural law. The main focus is on investigating the legal mechanisms aimed at ensuring the authenticity,
immutability, and integrity of evidence under the existing threat of its loss (for example, in the event of witnesses'
illness or the rapid volatility of evidentiary information). The article examines the procedural grounds, subjects,

parties.

Keywords: Conditions of proof, criminal process, proving, evidence, procedural form, legality, human rights,
admissibility of evidence, reliability of evidence, relevance of evidence, collection of evidence.

ISBOT QILISH ELEMENTI SIFATIDA KO‘RSATUVLARNI OLDINDAN
MUSTAHKAMLAB QO‘YISH

Nomazov Ixtiyor Ismailovich
Toshkent davlat yuridik universiteti mustagqil izlanuvchisi

Annotatsiya. Maqola mazkur institutining protsessual huquqdagi o‘rni va ahamiyatini kompleks tahlil giladi.
Asosiy e’tibor, dalillarning yo‘qolish xavfi mavjud bo‘lgan (masalan, guvohlarning kasalligi yoki dalillarning tez
o‘zgaruvchanligi) sharoitlarda, ularning haqiqiyligini, o‘zgarmasligini va butunligini ta’minlashga qaratilgan
huquqiy mexanizmlarni o‘rganishga qaratilgan. Maqolada fuqarolik, iqtisodiy yoki ma’'muriy sud ishlarini
yuritishda ko‘rsatuvlarni oldindan mustahkamlashning protsessual asoslari, subyektlari, amalga oshirish tartibi
hamda olingan dalillarning keyingi sud muhokamasidagi yuridik kuchi ko‘rib chigiladi. Tadqiqot natijalari ushbu
institutning adolatli sudlovni ta'minlash va tomonlarning huquqiy himoyasini kuchaytirishdagi hal giluvchi rolini
asoslaydi.

Kalit so‘zlar: isbot qilish shartlari, jinoyat protsessi, isbot qilish, dalillar, protsessual shakl, qonuniylik, inson
huquglari, dalillarning maqbulligi, dalillarning ishonchliligi, dalillarning aloqadorligi, dalillarni to‘plash.

DOI: https://doi.org/10.47390/SPR1342V5S111Y2025N55

O‘zbekiston  Respublikasining  jinoyat-protsessual = qonunchiligiga  kiritilgan
“ko‘rsatuvlarni oldindan mustahkamlab qo‘yish” instituti (deponirovka) sud-tergov faoliyatini
takomillashtirish, shaxslarning huquq va erkinliklarini himoya qilishga qaratilgan muhim
islohotlardan biridir.

Ko‘rsatuvlarni oldindan mustahkamlab qo‘yish instituti, Ozbekiston Respublikasining
jinoyat-protsessual qonunchiligidagi yangi va muhim bir institut sifatida o‘rin olgan. U sud-
tergov faoliyatini takomillashtirishga, isbotlash jarayonini soddalashtirishga va shaxslarning

huqugq va erkinliklarini himoya qilishga xizmat qiladi. Bu institutning protsessual zaruriyati va
yuridik tabiati, uning dalillarning ishonchliligini ta’minlash, sud-tergov jarayonining
samaradorligini oshirish va shaxslarning huquq va erkinliklarini himoya qilishga
qaratilganligini ko‘rsatadi.

Ko‘rsatuvlarni oldindan mustahkamlash instituti jinoyat protsessida muhim ahamiyatga
ega bo'lib, dalillarni saglab qolish, ularning buzilishi yoki yo‘qotilishining oldini olish, sud
jarayonini tezlashtirish va adolatli sudlovni ta’'minlashga xizmat qiladi. U protsessual harakat
va dalil manbai sifatida qonun bilan belgilangan tartibda amalga oshiriladi.

Isbot qilish jarayonida fugarolarning huquq va qonuniy manfaatlarini himoya qilish (JPK
88-modda) va dalillarning magbul emasligi (JPK 95-modda) kabi umumiy shartlarning
mavjudligi, ko‘rsatuvlarni oldindan mustahkamlab qo‘yish bo‘yicha aniq qoidalar bilan birga,
inson huquglarini himoya qilishga ko‘p bosqichli yondashuvni ko‘rsatadi. Bu shuni anglatadiki,
hatto ko‘rsatuv oldindan mustahkamlab qo‘yilgan bo‘lsa ham, uning magbulligi va to‘plash
jarayoni keyinchalik muhokama qilinishi mumkin. JPKning 88-moddasi va 95!-moddasi
dalillarning umumiy tamoyillarini belgilaydi. Ularning oldindan mustahkamlab qo‘yilgan
ko‘rsatuvlarga nisbatan qo‘llanilishi shuni anglatadiki, ko‘rsatuvni dastlabki mustahkamlash
jarayoni 121-bobga muvofiq bo‘lsa ham, ushbu ko‘rsatuvning mazmuni va olish usuli
dalillarning umumiy qoidalari doirasida tekshirilishi mumkin.

Ko‘rsatuvlarni oldindan mustahkamlab qo‘yish, jinoyat ishida dalillarning ishonchliligini
ta’'minlashga xizmat qiladi. Agar guvoh yoki jabrlanuvchi og'ir kasallik yoki uzoq muddatga chet
elga chiqish zarurati tufayli keyinchalik so‘roq qilina olmasa, ularning oldindan berilgan
ko‘rsatuvlari ishda dalil sifatida qabul qgilinadi. Bu institut, sud-tergov jarayonini samarali va
tezkor o‘tkazishga yordam beradi. Oldindan mustahkamlangan ko‘rsatuvlar, sud
muhokamasida ishni tez va aniq ko‘rib chiqish imkonini yaratadi.

Ch. Kenjetayev isbotlash borasida ko‘rsatuvlarni mustahkamlab qo‘yish haqida shunday
deydi: “Ko‘rsatuvlarni oldindan mustahkamlash masalasi sud tomonidan ko‘rib chiqiladi va
yakuniy baholangan deb hisoblanadi” [1].

Ko‘rsatuvlarni oldindan mustahkamlash tergov organi yoki sud tomonidan amalga
oshiriladigan protsessual harakat bo‘lib, u qonunda belgilangan tartibda amalga oshirilishi
shart. Sud, prokurorning iltimosi asosida, guvoh yoki jabrlanuvchining ko‘rsatuvlarini oldindan
so‘roq qilishni sud tartibida o‘tkazadi.

Mazkur institutning joriy etilishi, jinoyat protsessda isbotlash jarayonini
soddalashtirishga, dalillarni to‘plash va mustahkamlashga yordam beradi. Bu, o'z navbatida,
sudning ishni tez va samarali ko‘rib chigishiga imkoniyat yaratadi. Bu o'z navbatida, oldindan
mustahkamlangan ko‘rsatuvlar jinoyat ishi bo‘yicha dalil manbai hisoblanadi. Ular sud
tomonidan boshqa dalillar bilan birgalikda baholanadi va ish bo‘yicha haqiqatni aniqlashda
muhim rol o‘ynaydi.

Ko‘rsatuvlarni oldindan mustahkamlash instituti jinoyat protsessida muhim ahamiyatga
ega bo'lib, dalillarni saglab qolish, ularning buzilishi yoki yo‘qotilishining oldini olish, sud
jarayonini tezlashtirish va adolatli sudlovni ta’'minlashga xizmat qiladi. U protsessual harakat
va dalil manbai sifatida qonun bilan belgilangan tartibda amalga oshiriladi.

Ko‘rsatuvlarni oldindan mustahkamlab qo‘yishning zaruriyati jinoyat-protsessual
gonunchilik uchun juda muhim. Asosan bu masalalar soddalashtirilgan tartibda ish yuritishni
magqgsad qilib olgan, deyish mumkin. S. Kuzminning fikricha, “ko‘rsatuvlarni oldindan

mustahkamlashning zaruriy elementlariga to‘xtaladigan bo‘lsak, protsessual muddatlarga
rioya etish, guvoh yoki jabrlanuvchining sog'ligiga g'amxo‘rlik qilish, qayta so‘roqlarni oldini
olish, taraflarning kolliziyalarini oldini olish, xavfsizlikni ta'minlashni gamrab oladi” [2] deydi.
Xotira vaqt o‘tishi bilan xiralashishi tabiiy jarayondir. Shu sababli ham voqelik aslida qanday
bo‘lgan bo‘lsa, imkon gadar sud tartibida ko‘rsatuvlarni oldindan mustahkamlash dalilning
magqbulligini, ishonchliligini ta’'minlaydi.

[. Kondratning ilmiy nazariyasida “guvoh voqeani eslab qolishga ganchalik harakat
gilmasin, vaqt o‘tgan sayin tafsilotlar unutilishi yoki buzilib eslanishi mumkin” [3], degan
qarashlarni ilgari suradi. Oldindan mustahkamlash voqgea sodir bo‘lgan paytga yaqin olingan
ko‘rsatuvlarni qayd etib olish imkonini beradi, bu esa ularning aniqligi va ishonchliligini
oshiradi. Bu esa isbotlash uchun muhim ahamiyatga ega.

S. Shestakovaning garashlariga muvofiq, “guvohning sog‘lig‘i yoki psixologik holati sud
majlisiga kelgan vaqtda dastlabki holatidan farq qilishi mumkin [4]. Masalan, u qo‘rquv, stress
yoki kasallik tufayli oz ko‘rsatuvlarini to‘liq va aniq bayon qila olmasligi mumkin. Oldindan
mustahkamlash bunday holatlarda dastlabki, nisbatan barqaror holatdagi ko‘rsatuvlarni saqlab
golishga yordam beradi. Isbotlashning protsessual va kriminalistik jihatlarini gamrab oladi.

Guvoh, jabrlanuvchi (fugaroviy da’vogar) sud majlisiga kela olmasligining turli sabablari
bo‘lishi mumkin:

boshqa joyga ko‘chib ketish;

chet elga chiqib ketish;

og'ir kasallik uchun xorijga davolanishga ketish;
vafot etish ehtimoli ham mavjud.

Oldindan mustahkamlangan ko‘rsatuvlar bunday holatlarda sud uchun yagona ishonchli
dalil manbai bo‘lib qolishi mumkinligini nazardan chetda qoldirmaslik lozim. Shu sababli
odatda ko‘rsatuvlarni oldindan mustahkamlab qo‘yish sud-tergov amaliyoti uchun bir gator
kelib chigishi mumkin bo‘lgan real muammoli voqelikni oldini oladi.

Agar muhim guvohlarning ko‘rsatuvlari tergov bosqgichida qonuniy tartibda
mustahkamlangan bo‘lsa, sud majlisida ularni to‘liq qayta so‘roq qilish zarurati kamayadi. Sud
fagatgina oldindan berilgan ko‘rsatuvlarni tasdiglash yoki ularga aniqlik kiritish uchun qisqa
savollar berishi mumkin. Bu sudning vaqtini sezilarli darajada tejaydi va ishning tezroq ko‘rib
chiqilishiga imkon beradi. Qo‘shimcha tarzda shuni ham aytish kerakki, oldindan
mustahkamlangan ko‘rsatuvlarning mavjudligi taraflar o‘rtasida dalillarning mazmuni bo‘yicha
kelib chiqadigan bahslarni kamaytirishi mumkin. Chunki ko‘rsatuvlar protsessual tartibda qayd
etilgan va barcha taraflar uchun ma’lum bo‘ladi. Ya’'ni kichik bir sud majlisida mazkur masalalar
tekshiriladi va baholanadi. Mazkur protsessual tartibda ko‘rsatuvlarni oldindan
mustahkamlash jarayoni qonunda belgilangan kafolatlar asosida amalga oshirilishi lozim.
Masalan, himoyachining (advokat)ning ishtiroki ta’'minlanadi, guvohga o‘z huqugqlari
tushuntiriladi va unga savollar berish imkoniyati yaratiladi. Ushbu sud majlisi barcha taraflar
uchun ochiq bo‘ladi. Protsessual nuqtai nazardan, ko‘rsatuvlarni oldindan mustahkamlashning
yuridik tabiati - bu qonunda belgilangan tartibda amalga oshiriladigan mustaqil protsessual
harakatdir. U tergov organi yoki sudning tashabbusi bilan, zarurat tug‘ilganda va qonunda
ko‘rsatilgan asoslar mavjud bo‘lganda amalga oshiriladi. Bu harakatning asosiy maqsadi -
kelajakda ushbu dalildan foydalanish imkoniyatini ta’'minlashdir. Shuni ta’kidlash lozimki,
oldindan mustahkamlangan ko‘rsatuvlarning mavjudligi sudni ushbu guvoh, jabrlanuvchini,

fugaroviy da’vogarni sud majlisiga chaqirish majburiyatidan to‘liq ozod gilmaydi. Agar sud
zarur deb topsa, u protsess ishtirokchilarini sudga chaqirib, uning ko‘rsatuvlariga aniqlik
kiritishi yoki qo‘shimcha savollar berishi mumkin. Biroq, mazkur ishtirokchilarning sudga kela
olmasligi holatida oldindan mustahkamlangan ko‘rsatuvlar muhim dalil sifatida sud hukmining
asosi bo‘lishi mumkin.

Zamonaviy huquq tizimlarida ko‘rsatuvlarni oldindan mustahkamlash instituti doimiy
ravishda rivojlanib bormoqda. Axborot texnologiyalarining rivojlanishi videokonferensaloga
orqali ko‘rsatuvlarni mustahkamlash kabi yangi imkoniyatlarni yaratmoqda.

Oldindan mustahkamlangan ko‘rsatuvlar jinoyat ishi bo‘yicha boshqa dalillar (ashyoviy
dalillar, ekspert xulosalari, tergov bayonnomalari va b.) qatorida muhim dalil manbai
hisoblanadi. Ular sud tomonidan ish bo‘yicha hagiqatni aniqlash va aybdorlik yoki aybsizlik
to‘g'risida qaror qabul qilishda e’tiborga olinadi.

Masalan, oldindan mustahkamlangan ko‘rsatuvlar ishdagi boshqga dalillar bilan
solishtirilib, ularning haqqoniyligini tasdiqlashi yoki rad etishi mumkin.

Yana bir misol, guvohning oldindan bergan ko‘rsatuvi ashyoviy dalillar bilan mos kelsa,
bu dalillarning ishonchliligini oshiradi. Aksincha, mos kelmaslik holatida esa qo‘shimcha
tekshiruvlar o‘tkazish zarurati tug'iladi. Sud ish bo‘yicha qaror qabul qilishda o‘zining ichki
ishonchiga asoslanadi. Oldindan qonuniy tartibda mustahkamlangan va ishonchli deb topilgan
ko‘rsatuvlar sudning ichki ishonchini shakllantirishda muhim rol o‘ynaydi [5].

Ko‘rsatuvlarni oldindan mustahkamlashda barcha taraflarning ish bo‘yicha muhim
dalillar bilan tanishishi, ularning ishtirokida sud majlisining ta’'minlanishi odil sudlovning
muhim shartlaridan biri hisoblanadi. Ko‘rsatuvlarni oldindan mustahkamlash jarayoni
gonunda belgilangan tartibda, barcha manfaatdor taraflarning ishtirokida (ayblanuvchi,
himoyachi, jabrlanuvchi vakili) amalga oshirilishi mumkin. Bu esa ularning huquqlarini
ta’'minlaydi va dalillarning xolisona qayd etilishiga xizmat qiladji, isbotlash jarayonining adolatli
bo‘lishiga yordam beradi [6].

Ko‘rsatuvlarni oldindan mustahkamlash ilg‘or xorijiy davlatlarning olimlari tomonidan
ko‘p o‘rganilayotgan tadqiqot mavzusi bo‘lib bormoqda [7]. Virtual muhitda kiberjinoyatlar
sonining ortishi va ularning ma’lum bir muddat mobaynida virtual olamdan g‘oyib bo‘lishi keng
urf olmogqda. Kiberjinoyatlar va ragamli izlarning ko‘payishi sharoitida ko‘rsatuvlarni oldindan
mustahkamlash nafaqat an’anaviy guvohlarning bayonotlarini saglab qolish, balki raqamli
dalillar bilan bog‘liq ko‘rsatuvlarni ham vaqtida qayd etish va ularning qonuniyligini
ta’'minlashda muhim rol o‘ynaydi.

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro‘yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com
mas’uliyati cheklangan jamiyati Bog'lanish uchun telefon:

(99) 602-09-84 (telegram).

